
जिसका उत्‍तर 17 जुलाई, 2017 को दिया जाना है ।
.....
गंगा की सफाई के लिए अंतिम समय-सीमा
159. श्री नीरज शेखर: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या मंत्रालय के अनुसार गंगा नदी की सफाई के लिए 10 वर्ष और लगेंगे; 
(ख) 
यदि हां, तो तत्‍संबंधी ब्यौरा क्या है; और 
(ग) 
गंगा की सफाई के लिए बार-बार अंतिम समय-सीमा बढ़ाए जाने के क्या कारण हैं?
उत्‍तर
युवा कार्यक्रम और खेल राज्य मंत्री (स्वतंत्र प्रभार) तथा जल संसाधन, नदी विकास और गंगा संरक्षण राज्‍य मंत्री (श्री विजय गोयल)
(क), (ख) और (ग) गंगा नदी की सफाई एक सतत प्रक्रिया है। तथापि नमामि गंगे में परियोजना के तीन प्रकारों की परिकल्‍पना की गई है-
i. लघु अवधि परियोजना
ii. मध्‍यम अवधि परियोजना
iii. दीर्घ अवधि परियोजना
लघु अवधि और मध्‍यम अवधि ऐसी परियोजनाएं हैं, जिनमें प्रवेश स्‍तरीय कार्यकलापों (घाट, शवदाहगृह, सतह सफाई, आदि) और सीवरेज से संबंधित परियोजनाएं शामिल होती हैं तथा वर्ष 2020 तक औद्योगिक बहि:स्राव शोधन संरचना को पूरा कर लिया जाना है। दीर्घावधि परियोजनाएं ऐसी परियोजनाएं हैं, जिनमें गंगा नदी में पर्याप्‍त और लगातार बहाव सुनिश्चित करना (अविरल धारा), वन रोपण जैव-विविधिता संरक्षण आदि शामिल होता है, जिसका परिणाम दीर्घावधि में दिखाई देगा। 

